
tidak barasak dari sanan,


manggalipik-galipik dikaki raksasa,


dari suok lari ka kida,


dari kida mahambua ka suok,


raksasa lah heboh mancakaunyo,


usahkan biri-biri nan kan dapek,


bolau jo bolau alah barantuakan,


nan duo urang raksasa


samo ba adu kapalonyo,


kapalo bangkak sagadang katidiang,


dan lain pulo tatumbuak diparuiknyo,


tadongek gadang nan kawannyo,


tahambua cirik kuniangnyo,


Allu rabbi kan busuaknyo,

Alah badatangan pulo kawan-kawannyo,


sakampuang raksasa nantun,


batambah bangih si Bujang Domba,


alah ditanduak mano nan dakek,


habih tabusai paruik panjang,


kok nan parak tampek nantun,


alah sarupo medan paparangan,


alah sarupo sawah jolong di rancah,


alah banyak nan luko kaum raksasa,


nan mati ado pulo,


namun nan mancik pakai tanduak,


usahkan dapek kanai tangkok,


tasingguang sajo balun dapek.

Alah panek dek baparang,


nan dicakau tak kunjuang dapek,

